
Asteazkenean, 2006ko abuztuaren 16an.  Francisco Iribarren Fentanes  presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NEKAZARITZA, ABELTZAINZA ETA ELIKADURA DEPARTAMENTUA

Foru dekretu bat onetsi da Mahastizaintza eta Ardogintzaren Ordenamendurako Foru Legea garatzeko

Asteazkenean, 2006ko abuztuaren 16an.  Nafarroako Gobernuak foru dekretu bat onetsi du 16/2005 Foru Legea, mahastizaintza eta ardogintzaren ordenamenduari buruzkoa, garatzeko eta Foru Erkidegoan arlo hau arautuko duen araudia ezartzeko. Helburua da Nafarroan egiten diren ardoen kalitatea eta haien merkaturatzea bultzatzea, bai eta kontsumitzaileei bermatzea ere ardorik onenek eskatzen dituzten baldintza tenikoen bidez egindako pruduktu bat erosi eta disfrutatzen dutela.
Dekretuak Foru Legearen arautzea osatzen du kontutan izanik Europar Batasuneko araudia eta aplikagarriak diren gainerako arauak, ondoko alderdiak ukitzen dituztenak: mahastien landatze eta birlandatze eskubideak, mahastiaren ureztatzea, mahasti erregistroa, babes maila desberdinak eta ardoen kontrola.
Horrela, Dekretuak mahastigintza eta ardogintza arloko araudia garatzen du ardogile desberdinei behar diren tresnak emateko baldintza egokiak lehiatu daitezen gero eta zorrotzagoa den merkatuan. Dekretuak eginiko arautzearen abiapuntua 16/2205 Foru Legearen printzipioak dira, alegia, ardoen kalitatea eta dibertsitatea bermatzea, ardogileei lehia zintzoko baldintzak eskaintzea, kontsumitzaileen babesa bermatzea, ardoak maila ezberdinetan antolatzen uztea, mailaren arabera gero eta betekizun gehiago betearazten duen sistema batean, eta Foru Legean jasotako kontrolerako sistema bat egotea. Printzipio hauek osatzeko, eragileei onartzen zaie libreki atxikitzea babes maila desberdinei, baldin eta eskakizunak betetzen badituzte. Azken finean, kontua da eragileak behar den askatasunez aritu ahal izatea merkatuetara iristeko eta horrela beren etorkizuna eta Nafarroako mahastigintza eta ardogintza sektore osoarena bermatzeko. Hori Guztia ahantzi gabe ardoen kalitatea eta kontsumitzaileendako bermeak.
Dekretuaren xedea da Foru Legea garatzea ondoko gai hauetan: baimenak eta eskubideak, mahastiaren lan teknikoak, mahasti erregistroak, babes mailak (“lurraldeko ardoak”, “Nafarroa” jatorrizko deitura eta lur-eremuko ardoak) eta kontrol eginkizunak. Ardoak kontrolatzeko organoa “Instituto de Calidad Agroalimentaria de Navarra, S.A.” –ICAN- sozietate publikoa izanen da eta haren eginkizuna izanen da baieztatzea babes maila bakoitzean ezarritako betekizunak betetzen direla.
NEKAZARITZA, ABELTZAINZA ETA ELIKADURA DEPARTAMENTUA

San Adrianen herrilur bat desafektatzea onetsi da gero beste lur batekin trukatzeko xedez

Asteazkenean, 2006ko abuztuaren 16an.  Nafarroako Gobernuak erabaki bat hartu du San Adrianen herrilur bat desafektatu eta haren onura publikoa deklaratzeko, gero beste lur batekin trukatzeko xedez.

Zehatz-mehatz, San Adriango Udalari baimena ematen zaio 1.892,23 m2ko herrilurra desafektatzeko “La Planilla” izeneko alderdian, gero lur hori jabetza partikularrekoak diren beste bi lurrekin trukatzeko. Helburua da “El Monte y la Planilla” ureztalur bilakatzeko behar den horniketarako oinarrizko sarea bideratzea, eta horrela amaituko dira behar diren azpiegiturak hango lurzatiak berrantolatzeko.

GIZARTE ONGIZATEA, KIROL ETA GAZTERI DEPARTAMENTUA

Nazioarteko premiako 30.000 euroko dirulaguntza onetsirik, Libanoko hegoalderentzat eta Beirut Handiarentzat 
Asteazkenean, 2006ko abuztuaren 16an.  Nafarroako Gobernuak erabaki bat hartu du baimena emateko Gizarte Ongizate zuzendari nagusiari 30.000 euroko dirulaguntza eman diezaion “Fundación Acción contra el Hambre” Gobernuz kanpoko erakudeari nazioarteko premiako proiektu bat egiteko ondoko izenburupean: “Ekintza humanitarioa Libanoko hegoaldean eta Beirut Handian”.
Garapenerako Kooperazio Programa barrenean, Gizarte Ongizate, Kirol eta Gazteri Departamentuak helburuetako bat dauka laguntza humanitarioaren bidez kolaboratzea garapen bideko herrialdeetan izaten diren premia egoeretan natur hondamendien ondorioz edo gizakien arteko gatazken ondorioz, Garapenerako Kooperazioari buruzko martxoaren 9ko 5/2001 Foru Legearen babesean.

Libano eta Israelen arteko mugan dagoen gerra gatazka eta Libanoko gizarte zibilarentzat dituen ondoriak ikusita –bereziki Libanoko hegoaldeko 500.000 biztanleentzat, orain zonalde seguruagoetan kokatzen saiatzen ari direnak- beharrezkotzat jotzen da nazioarteko laguntza humanitarioa, jendeari edateko ura eta higienea –pertsonala, etxekoa eta ingurumenekoa-, besteak beste, ziurtatzeko. Nafarroako Gobernuak emandako laguntzarekin “Fundación Acción contra el Hambre” erakundeak ekintza humanitario bat egin nahi du lau hilabetez Libanon arabiar-israeldar gatazkak eragiten dituen ondorioak gutxiagotzeko, izan ere, gizarte zibilaren zati handia kalteturik baitago. Zehatz-mehatz, bizimodu baldintzak bermatu nahi zaizkio populazio desplazatuari. Esku hartze hau alderdi hauetan eginen da: Tiron Ez Zahrani, Jazzin eta Beirut Handia (Iparraldea, Libano Mendia). Proiektua errefuxiatuen zentroetan kokatutako 25.000 laguni zuzentzen zaio.
GIZARTE ONGIZATE, KIROL ETA GAZTERI DEPARTAMENTUA

119.636 euroko dirulaguntza onetsi da Erronkariko Batzar Nagusiarentzat piraguismo ubide bat eraikitzeko
Asteazkenean, 2006ko abuztuaren 16an.  Nafarroako Gobernuak baimena eman dio Nafarroako Kirol eta Gazteriaren Institutuko zuzendari kudeatzaileari 119.636 euroko dirulaguntza eman diezaion Erronkariko Batzar Nagusiari Eska ibaian (Erronkari) piraguismo ubide bat egiteko.
Priektuak bi esku hartze aurreikusten ditu: alde batetik, bost kilometroko tartea egokitzea Esquiteko zubitik Bedousera bitartean, Aspeko ibarrean, piraguismoan hasteko erabiliko dena batez ere, eta beste aldetik, Eskako ibaian tarte bat egokitzea Erronkarin bertan, ur amiletako piraguismoa eta raftinga egiteko ubide gisa erabiltzeko.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak 128.891 euro emanen ditu txikizkako merkataritza arloko zenbait jarduera diruz laguntzeko

Dirulaguntzak zuzenduko zaizkie Nafarroako Merkaterien Federazioari eta Iruñeko udal merkatuetako merkaterien elkarteei

Asteazkenean, 2006ko abuztuaren 16an.  Nafarroako Gobernuak 128.891 euroko gastua onetsi du gaurko bilkuran txikizkako merkataritza arloko hainbat jarduera diruz laguntzeko. Zehatz-mehazt, dirulaguntzak zuzenduko zaizkie Nafarroako Merkaterien Elkarteen Federazioari eta Iruñeko udal merkatuetako merkatarien elkarteei. 
Nafarroako Merkatarien Elkarteen Federazioak bi proiektu garatu nahi ditu: establezimenduak erosketa zentraletan sar daitezen sustatzea (58.027 euroko dirulaguntza); eta establezimenduen jarraieraren kudeaketa (35.864 euroko dirulaguntza).
Bestalde, Gobernuak 35.000 euroko dirulaguntza emanen die Iruñeko udal merkatuetako merkatarien elkarteei Merkatuen Marketing Plana garatzeko.

INDUSTRIA ETA TEKNOLOGIA, MERKATARITZA ETA LAN DEPARTAMENTUA

921.156 euroko hainbat urtetarako gastua ontesi da I+G+B proiektuetarako dirulaguntzen zain dauden eskariak tramitatzeko

Asteazkenean, 2006ko abuztuaren 16an.  Nafarroako Gobernuak 921.156 euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntzen zain dauden eskariak tramitatu ahal izateko. Gastua 2007tik 2009ra bitarteko aurrekontuen kargura ordainduko da, eta 6 milioi euroko inbertsioa aurreikusten duten 6 proiektuei duzenduko zaie.

Dirulaguntzak erabiliko dira I+G+B proiektuak egiteko enpresek sinatu maileguen interes-hobariak emateko. Proiektu hauen iraupena urte bat eta hiru urte bitartekoa izan daiteke, beraz, dirulaguntza hauek behar bezala kudeatzeko ezinbestekoa da gastua konprometitzea heldu diren ekitaldietako aurrekontuen kargura.
KULTURA ETA TURISMO DEPARTAMENTUA

Zaragozako Nafar Etxeari 10.000 euroko dirulaguntza ematea onetsi da

Asteazkenean, 2006ko abuztuaren 16an.  Nafarroako Gobernuak baimena eman dio Kultura eta Turismo Departamentuari 10.000 euroko dirulaguntza eman diezaion Zaragozako Nafar Etxeari.
Sustapen eta Irudi Turistikoaren Zerbitzuaren bidez, Kultura eta Turismo Departamentuak helburu nagusietako bat dauka Nafarroa sustatzea destino turistiko gisa Foru Erkidegotik kanpo. Helburu horren barrenean, garrantzi berezia dauka merkatu nazionaletan Nafarroa sustatzeak. Horretarako erabiltzen diren bideetako bat da nafar zentroekin kolaboratzea autonomia erkidego desberdinetan.
HEZKUNTZA DEPARTAMENTUA

Nafarroako bost herriren euskal izendapenak onetsirik

Asteazkenean, 2006ko abuztuaren 16an.  Nafarroako Gobernuak foru dekretuz onetsi du bost herriren euskal izendapen ofiziala, haiek eskatuta. Herriak hauexek dira: Espartza Zaraitzu (erdaraz Esparza de Salazar); Otsagabia (Ochagavía); Orontze (Oronz); Urzainki (Urzainqui); eta Deierri (Valle de Yerri).

Horrez gain, azkeneko udalerriaren kasuan haren kontzejuen euskal izen ofiziala ere onetsi da: Allotz (Alloz erdaraz), Andia (Andía), Arandigoien (Arandigoyen), Aritzala (Arizala), Aritzaleta (Arizaleta), Aizkoa (Azkona), Bearin (Bearin), Ziritzako etxeak (Casetas de Cririza), Eraul (Eraul), Gorozin (Grocin), Ibiriku Deierri (Ibiricu de Yerri), Iruñela (Iruñela), Lakar (Lácar), Lorka (Lorca), Murelu Deierri (Murillo de Yerri), Muru (Muru), Murugarren (Murugarren), Errezu (Riezu), Ugar (Úgar), Urbasako Benta (Venta de Urbasa), Hiriberri Deierri (Villanueva de Yerri), Zabal (Zábal) eta Zurukuain (Zurucuáin).
Foru dekretu hau onesteko kontutan izan dira behar diren txostenak, Euskaltzaindiarena eta Nafarroako Euskararen Kontseiluarena.

EKONOMIA ETA OGASUN DEPARTAMENTUA

Bi mendiko ibilgailu laga zaizkio “Ama Mayte” erakundeari

Asteazkenean, 2006ko abuztuaren 16an.  Nafarroako Gobernuak erabaki du gaur goizean mendiko bi ibilgailu dohainik lagatzea “Ama Mayte” Gobernuz kanpoko Erakundeari, Afrikako haurrei laguntzea helburu nagusia duena. Ibilgailuak Nissan markakoak dira (Patrol Luzea 4CL modeloa), eta Gobernuak zerbitzutik erretiratuak zeuzkan.

